
qarashlari, ruhiy tug‘yonlari turli rakurslar: ijtimoiy-ma’rifiy, axloqiy-didaktik 

va ilohiy zalvari bilan ifoda etilgan. Natijada doston qahramoni qiyofasi hijron 

iztiroblaridan o‘rtangan, xisravona jaholatdan nafrat tuygan, xalq tashvishiga 

bois bo‘lgan muhabbat mojarolaridan xijolat chekkan ulug‘vor qiyofada 

namoyon bo‘ladi. Binobarin, Farhod qiyofasi bizning ko‘z o‘ngimizda o‘zini 

insoniyatning shajarasi, ishq ahli, barcha yaralmishlar qismati, el-yurt taqdiridan 

zinhor ajratmagan, taqdirga tadbir yo‘qligiga ishonch bilan qaragan, qismatga 

rizo ulug‘ insoniy kayfiyat-holatlar qorishiqligida gavdalanadi.  

NAVOIY LIRIKASIDA IQTIBOS 

 

Sohiba  UMAROVA 

ToshDO‘TAU 

(O‘zbekiston) 

Sharq mumtoz adabiyoti tarixida Alisher Navoiy ijodi eng salmoqli 

о‘rinni egallaydi, xususan, shoir lirikasi badiiyati, poetik sо‘z qо‘llash mahorati 

bilan ajralib turadi. Navoiy lirikasida tashbeh, iyhom, tajnis, talmeh kabi lafziy 

va ma’naviy san’atlar bilan birga iqtibosga kо‘p о‘rinlarda murojjat etganligi 

kuzatiladi.  Dastlab iqtibos sо‘zining lug‘aviy ma’nosi haqida gapiradigan 

bо‘lsak, iqtibos arabcha “qabasa”sо‘zi bо‘lib, olovdan bir siqim chо‘g‘ olmoq, 

nur olmoq, foyda olmoq, biror kimsadan  ilm olmoq ma’nolarini anglatadi. 

Badiiyat ilmida esa bu san’at – nazm va nasrda olingan  ibora yoki  oyatlar qaysi 

о‘rinda olingani yoki kimdan rivoyat qilinganiga ishora berilmasdan  Qur’oni 

karimdan biror oyat yoki hadisi sharifdan   biror ibora olmoq mazmunida keladi. 

Aslida bu badiiy san’atning asosi Qur’oni Karimdadir. Ya’ni, Qur’oni karimning 

“Toho” surasining quyidagi oyatida shunday keltiriladi.  “ إِذْ رَأىَ ناَراً فقَاَلَ لِِهَْلِهِ امْكثُوُا

نْهَا بقِبََسٍ أوَْ أجَِدُ عَلىَ النَّارِ هُدىً ) (01إنِ يِ آنَسْتُ نَاراً لَّعلَ ِي آتیِكُم م ِ  

Iz ro‘aa naron fa-qola li ahlihi amkusuu inniy  anastu naron laaliyyi   

atiykum minhaa bi qabasin  av ajidu alan-n ariy hudan”(Toho, 10-oyat).   Muso 

a.s. haqi dagi ushbu oyatning mazmuni quyidagicha:  “Eslang, u (uzoqdan) bir 

olovni  kо‘rib oilasiga: "(Shu yerda) turinglar, men bir olovni kо‘rib qoldim, 

shoyadki siz larg a biror chо‘g‘ni olib kel ar man  yoki shu  о‘t (atrofi)da biror  

yо‘l kо‘rsatuvchi toparman”, - dedi”. Ma’lum bо‘ladiki, iqtibos san’atiga asos 

bо‘lgan sо‘z “qabasa” Muso a.s. tilidan aytilgan kalimadir. Agar Muso a.s.ning 

yashagan davrini hisobga olinsa, bu san’atning qadimiyligini anglash mumkin 

bо‘ladi, Rim faysuflarining kо‘pchiligi iqtibosga murojaat etishgan, keyinchalik 

iqtibos “sitata” atamasi bilan keng qо‘llangan. Iqtibos ham lafziy, ham ma’naviy 

san’atlar sirasiga kiradi, nasr va nazmda birdek qo‘llanadi. Iqtibos ikki xil 

ko‘rinishda bo‘lishi mumkin.  

1. Darj. Qur’oni Karim oyatlari yoki hadislar aynan keltiriladigan iqtibos. 

Navoiyning lirik asarlarida iqtibosning darj ko‘rinishi nihoyatda chiroyli 

san’atkorlik bilan qo‘llangan. Shoir lirikasida iqtibosning bu ko‘rinishi matnning 

bezagi, ziynati bo‘lish bilan birga muallif fikrini quvvatlovchi, ko‘chaytiruvchi 

vosita bo‘lib xizmat qilgan.    

2. Hall. Asarda oyat va hadisning ma’no va mazmuni keltiriladi. Ba’zan 

manbalarda nazmning mazmunini nasrda chiroyli bayon qilish ham “hall” 

deyilishi kuzatiladi.  

Navoiy ijodida islom dini va tasavvuf falsafasi muhim ahamiyat kasb 

etadi. Navoiy diniy qarashlarini asarlarda badiiy-poetikaga uyg‘unlashtira olgan 

shoirdir. Navoiy Qur’oni Karim oyatlari va hadisi sharifdan aynan yoki 

mazmunan ko‘chirmalar keltirish orqali o‘z fikrini diniy nuqtai nazardan 

asoslaydi va dalillaydi. Navoiy diniy va tasavvufiy qarashlarini iqtiboslar bilan 

yaqqol kо‘rsata olgan. Bundan maqsad, birinchidan, shoir fikrini asoslasa, 

ikkinchidan, asarini muqaddas kalom ul-islom nuri bilan ziynatlaydi.       

 Alisher Navoiyning  “G‘aroyib us-sig‘ar” devonidagi ilk hamd g‘azali 

kо‘pchilik navoiyshunos va adabiyotshunos ustozlarimiz tomonidan tahlil va 

etilgan.   

Ashraqat min aksi sh amsil ka’si anvoril hudo  

Yor aksin mayda kо‘r deb jomdin chiqdi sado.  

 Biz ushbu Navoiyning ushbu hamd g‘azali aynan iqtibo bilan boshlanib, 

shu san’at bilan tugaganiga e’ti bor qaratmoqchimiz. Ya’ni, bu baytdagi 

“ashraqat” sо‘zi aslida Qur’oni karimning Zumar surasining 69  oyatidan   

olingan iiqtibosdir. 

 لَا یظُْلَمُيونَ  وَهيُمْ وَأشَْرَقتَِ الِْرَْضُ بنِوُرِ رَب ِهَا وَوُضِعَ الْكِتاَبُ وَجِيءَ باِلنَّبیِ یِنَ وَالشُّهَداَء وَقضُِييَ بیَْينَهُم بيِالْحَق ِ 

(97)  “Va ashraqat il arzu bi nuri Robbiha va vuzi al-Kitabu va ji’a bina nabiyna 

va shuhadayi va quziya baynahum bil haqqi va hum la yuzlamun” Yer 

(mahshargoh) Parvardigorining nuri bilan yorishadi; kitob (nomai a'mol 

hozirlab) qo‘yiladi; payg‘ambarlar va guvohlar keltiriladi va ularning o‘rtalarida 

zulm qilinmagan holda haqqoniy hukm qilinadi. 

Navoiy oyatdagi bitta kalimani olgan xolos, ya’ni yorishmoq 

mazmunidagi “ashraqat” (sharaqa, sharq sо‘zlari ham shu bilan bog‘liq) sо‘zi 

bilan iqtibos san’atini chiroyli qо‘llagan.     

Endi ushbu g‘azal maqta’si: 

Tashnalab о‘lma Navoiy, chun azal soqiysidin,  

«Ishrabu, yo ayyuhal-atshon» kelur har dam nido - misralari bilan yakun 

topadi. Navoiyshunos olim Najmiddin Komilovning “Ma’nolar olamiga safar” 

kitobida aytib о‘tganlaridek “ishrabu”(ya’ni, ichinglar) sо‘zi Qur’oni Karimning 

Baqara surasi 60 oyati hamda Baqara surasining 93, 187, A’rof surasi 31, Tur 

surasi 19, Al-Haqqa surasi 24 oyatlarida ham keltirilgan. Navoiy ushbu g‘azal 

matla’si va maqta’sidagi arabiy jumlalardan faqat birinchisini Qur’oni Karimdan 

iqtibos sifatida keltirgan, davomidagi ar abiy jumlalar esa iqtibos sifatida 

olingan,  iqtibosning ma’nosini tо‘ldirish uchun qо‘llangan.    

 Navoiy nazmiy asarlarida kо‘pincha oyat va hadislar tо‘liq emas, balki 

ularning ma’lum bir bо‘lagini keltirish orqali butun  mazmunga ishora qilish 

kо‘p keladi. “Xayr ul-umuri avsatuho” (ya’ni, ishlarning yaxshisi о‘rtachasidur) 

degan hadis “Saddi Iskandariy” dostonining  XXVIII  bobida shunday 

keltiriladi: 

Kim yetsa vasatliq yо‘linda zuhur, 

Anga tuzsa oyini “xayr ul-umur”.                 

Yoki bо‘lmasa, “Hayrat ul abror”da quyida hadisga ishora qilinadi:  

Muslim erur «Man salimal-muslimun», 

Yuz, iligu til bu ish ichra zabun. 

(Kimniki qо‘lidan va tilidan birovga zarar yetmasa haqiqiy muslimdir)”.    

Xulosa qiladigan bо‘lsak, Alisher Navoiy ijodi, xususan, uning 

she’riyatida boshqa badiiy san’at turlari qatorida iqtibosning kо‘plab о‘rinlarda 

keltirilishi bayonning gо‘zal va yorqin bо‘lishi bilan birga fikrning asosli 

dalillanishi uchun muhim vosita bо‘ladi. Shuning uchun ham Navoiy ijodidan 

ilhomlangan, ta’sirlangan qator shoirlar ijodida iqtibos san’atini she’rlarida 

qо‘llash kо‘plab uchraydi.   

 

 

NAVOIY LIRIKASIDA VISOL ORZUSINING POETIK TALQINI 

 

Durdona ZOHIDOVA  

Qо‘qon DPI  

(O‘zbekiston) 
Annotatsiya 

 Maqola Alisher Navoiy lirikasida betakror mahorat bilan tasvirlangan ruhiyat holat – 

visol orzusining badiiy talqini masalasiga bag‘ishlangan.  

Kalit sо‘zlar: g‘azal, ruhiyat, poetik talqin, sharh.  

Annotation 
 The article given below is about the problem of artistic interpretation in Navoi's lyrics 

of a lover's dream of a meeting, which was sung by him with unsurpassed skill. 

Key words: gazelle, psyche, artistic interpretation, commentary. 

 

Navoiy lirikasida ishq bilan bog‘liq ruhiy holatlar favqulodda nozik va 

san’atkorona talqin etilgan. Shoirning boshdan-oxirigacha aniq bir ruhiy 

manzaraning poetik mushohadasiga bag‘ishlangan kо‘plab g‘azallari bor. Uning 

